
ОЛИЙ ТАЪЛИМ ТИЗИМИДА ПЕРСОНАЛНИ РАҒБАТЛАНТИРИШ ВА КАДРЛАР СИФАТИНИ ОШИРИШНИНГ АСОСИЙ ЙЎНАЛИШЛАРИ
Ҳозирги даврда ишлаб чиқариш, техника ва технология ҳамда илм-фаннинг тезкор ривожланиши юқори савияли, салоҳиятли мутахассисларга бўлган талабни ошириб бормоқда. Бунда юқори малакали кадрлар тайёрлаш имконини берадиган олий таълим сифатини ошириш муҳим ўрин тутади. Олий таълим сифати таълим хизмати бозорининг шаклланганлигига, унинг самарадорлигига, таълим сифатини баҳолаш механизмларига боғлиқ.

Олий таълим муассаса (ОТМ)ларидаги таълим сифатини таққослаш усули – ОТМлар рейтингидир. Рейтинг таълим хизмати истеъмолчиларига – таълим олувчиларга, кадрларга буюртма берувчиларга ва таълим тизимини бошқарув органларига таълим муассасалари нуфузига оид маълумот тақдим этиш мақсадида амалга оширилади. Рейтинг ОТМнинг ёки унинг мавжуд таълим йўналишлари ва мутахассисликлари бўйича фаолиятини акс эттирувчи кўрсаткичлар мажмуасидан иборат бўлиб, уларнинг таълим тизимидаги мавқеини белгилайди [1].

Рейтинг - бу баҳоланаётган бир таълим муассасасининг бошқасидан устунлигини тавсифлайдиган сон бўлиб, у кўпинча алоҳида кўрсаткичлар йиғиндисига асосланадиган шартли интеграл кўрсаткич сифатида ҳисобланади. Рейтингни аниқлаш таълим хизмат кўрсатиш сифатини оширишга қаратилган бўлиб, у:

- таълим хизмати кўрсатиш бозорини ривожлантириш ҳамда такомиллаштириш;

- таълим тизими бошқарув органлари, кадрларга буюртма берувчилар, ота-оналар ва таълим олувчиларга таълим муассасалари нуфузига оид маълумот тақдим этиш мақсадида амалга оширилади.

Жаҳон тажрибаси рейтинг асосан қуйидаги уч туркум кўрсаткичларни баҳолашга қаратилганлигини кўрсатади:

- иш фаолияти натижаларида эришилган кўрсаткичларни баҳолаш;

- таълим муассасанинг амалдаги ҳолатини тавсифлайдиган кўрсаткичларни баҳолаш;

- муассасанинг ички имкониятларини ишга солиш ҳисобига эришиладиган кўрсаткичларни баҳолаш.

Бунда талабалар сифатли таълим олишлари учун яратилган шарт-шароитларга, талабаларнинг ўз мутахассисликлари бўйича ишга жойлашганликларига оид кўрсаткичларни баҳолаш алоҳида ўрин тутади. 
Олий таълим соҳасидаги сифат кўп ўлчамли, унинг бутун вазифаси ва фаолият турларини қамраб олувчи тузилма ҳисобланади. Сифат муаммоларини ҳал қилишда унга таъсир этувчи омиллар бутун мажмуини уларнинг ўзаро алоқадорлиги ва шу билан бирга ҳаракат қилишлигида бошқаришлик зарур, яъни тизимли ёндошишдан фойдаланиш лозим.

Олий таълим муассасасини бошқаришнинг муҳим механизми бўлиб, унинг фаолиятини таълим хизмати кўрсатувчилар – ишлаб чиқарувчилар (илмий педагогик, педагог кадрлар) ва талабгорлар (ўқитилаётганлар, уларнинг ота-оналари, ходимларини буюртма қилувчилар) томонидан назорат қилиш ҳисобланади. Ўз-ўзини назорат қилиш натижалари олий таълим муассасасини ривожлантириш режасини ишлаб чиқиш ва амалга ошириш асос бўлиб хизмат қилади.

Ўқув тарбиявий жараённи бошқаришнинг таъсирчан усули бўлиб, педагогик мулоқот, ишонтириш, асослаш ва мунтазам назорат ҳисобланади. Педагогик мулоқот жараёнида ўқитувчи таълим ва тарбия бўйича ўз хизмат мажбуриятларини амалга оширади. Буларнинг самарадорлиги эса раҳбар танлаган усул ва талабаларни йўналтиришга боғлиқ.

Мунтазам назорат «қайта алоқа» вазифасини бажаради ва қуйидаги мақсадга қаратилган:

- ўқиётганларнинг режалаштирилган ўқув мақсадларини ўрганишдаги натижаларини белгилаш ва баҳолаш;

- таълимнинг паст натижалари сабабини аниқлаш;

- ўқув тарбия жараёнининг боришини баҳолаш ва уни тартибга солиш таъсирий чораларини амалга ошириш.

Олий таълим – инсон омилига қаратилган инвестиция, жамият, давлат, умуман, ана шу инвестициядан манфаатдор, чунки таълим даражасиниошириш иқтисодий ўсишни меҳнат унумдорлигини оширишни, ижтимоий муаммоларни ҳал этишни таъминлайди.
ОТМларнинг персонал таркиби муайян таркибий қисмлардан иборат. Персонал таркиби бўйича профессор-ўқитувчилар таркиби алоҳида фукционал аҳамият касб этади. Педагог кадрлар ишининг мураккаблиги шундан иборатки, улар нафақат касбий соҳада билимларини доимо тўлдириб боришлари керак, балки таълим бериш усулларини ҳам такомиллаштириб боришлари зарур. Бунда талабаларга ахбортлар қанчалик тушунарли ва тўлиқ бўлиши ўқитувчи қобилиятининг келгусида ривожланиш даражасига боғлиқ. Талабаларни қизиқтириш ва уларни интенсив мустақил ишлашга рағбатлантириш учун психологик кўникмаларни эгаллаши зарур.   


Ўқув жараёнида профессор-ўқитувчиларнинг турли кўринишлардаги фаолиятларини қўшиб олиб боришларини ҳисобга олсак, уларнинг масъулияти бир қатор функционал вазифаларни бирга олиб боришида намоён бўлади. ОТМлар ходимларининг ҳам педагогик, ҳам илмий фаолиятини қарайдиган бўлсак, уларнинг меҳнати мамлакат иқтисодиётини ривожлантиришга қодир бўлғуси мутахассислар – битирувчилар таълим сифати ҳисобланади.

Ҳақиқатда персонал хизмати фаолиятининг йўналишлари жалб қилиш, мослашиш, ходимлар ривожланиши, мустаҳкам жамоа шаклланиши, мотивация, ижтимоий кафолатлар каби тамойилларга асосланади. Бироқ сифат сиёсатини жорий этиш ўз таъсирини ўтказади. Шундай экан, сифат тамойилларини амал қилиши ўқув юртининг барча қисимларида оммалашиб боради.


Бизнинг фикримизча, ОТМларида персонални бошқариш самарадорлигини оширишнинг асосий жиҳатлари ва йўналишлари қуйидагилардан иборат бўлиши зарур:

· мутахассисликлар ва касблар бўйича педагогик кадрлар билан таъмин этилганлигини ўрганиш ва унга баҳо бериш;

· ўқув жараёни самарадорлигини тўғри ҳисобланганини, унинг ўқув нормаларида тўғри акс этганини аниқлаш;

· ОТМ фаолиятида ўқув жараёнини ташкил этиш ҳолатига ва унинг даражасига баҳо бериш; 

· ОТМда персонал меҳнатини рағбатлантириш ва ўқув жараёни билан боғлиқ  психологик вазиятга баҳо бериш;

· кадрлар қўнимсизлиги кўрсаткичларини аниқлаш ва ўрганиш;

· соҳада мутахассисликлар бўйича педагогик кадрлар заҳираларини аниқлаш, улардан янада тўлароқ ва самаралироқ фойдаланиш чораларини ишлаб чиқиш.
Персонали бошқариш сифати ходимлар билан ўзаро алоқага асосланади. Ушбу босқичда ишчи ўринлари сонини режалаштириш, штатлар тақсимоти амалга оширилади, рағбатлантириш тизими шаклланади. Шу ўринда таъкидлаш лозимки, асосий масала – бошқарув жараёнларининг сифати ҳисобланади.

Ушбу жараённи Маслоу пирамидасига таққослашимиз мумкин, янги бир босқичга кўтарилиш мунтазам олға интилишни талаб этади. Демак, ходимлар билан сифатли ўзаро муносабатларни, жамоадаги ижобий муҳитни, рағбатлантириш механизмини, қулай меҳнат шароитларини таъминламасдан кейинги босқичда кўтарилиш мураккаб ҳисобланади.

1-расм. Кадрлар бўлимининг ОТМда сифатни бошқариш тизимидаги фаолият даражаси

Профессор-ўқитувчиларга муносиб меҳнат шароитларини таъминламай туриб бошқарув жараёнларининг ва таълимнинг сифати ҳақида тўхталиш мумкин эмас.

Умуман олганда бошқарув жараёнларининг кўрсаткичлари тузилиши ва таълим сифати бевосита боғлиқдир, чунки таълим даражаси сифати бошқарув жараёнларини тўғри ташкил этиш орқали эришиш мумкин.

Олий таълимда тасдиқланган мутахассисликлар номенклатураси ва “мутахассис модели” яъни ўқитиладиган фанлар биргаликда уйғунлаштирилиб олиб борилади.


Бизнинг фикримизча “мутахассис модели” уч қисмдан иборат бўлиши мақсадга мувофиқ бўлади:

· мутахассиснинг малакавий фаолиятининг профили;
· мутахассис жавоб бериши лозим бўлган талаблар;
· олий таълим муассасасида унинг тайёргарлиги профили.

2-расм. Мутахассис модели тузилмаси*

Моделдаги мутахассисларни тайёрлаш ва фаолият йўналиши узвийликда яратилиши лозим бўлиб, асосий мақсад бир бирига мос келадиган моделларни топишга йўналтирилади. Мутахассисни тайёрлаш моделининг асосий мақсади маҳоратли, рақобатбардош ва янги меҳнат шароитларига тез мослашувчан мутахассисни тайёрлаш ҳисобланади. 

Рақобатбардошлик потенциали ОТМ муассасасида ўқиш жараёнида шаклланади ва ривожланади. Рақобатбардош ҳатти-харакатлар фаолиятда бошқа номзодлардан қолиб кетмаслик ва бошқаларга нисбатан ўз устунлигини исботлашда намоён бўлади.

Рақобатбардош хусусиятларни намоён қилиш ижтимоий иқтисодий шарт-шароит, меҳнат бозорининг ва ишлаб чиқариш сохасининг ҳолатига боғлиқ бўлади.

Олий таълим муассасаси сифатини бошқариш тизими








